
Présidentschaft:
1985 bis 1989

vu Beruff:
Bauer

wunnt zu:
Kanech

Wat waren d’Schwéierpunkten am Laf vun dénger Président-
schaft?

Mat enger neier a jonker Equipe hu mir versicht, déi breetgefichert
Aktivitéiten vun de |B & JW weider auszebauen. Duerch d’Schafen vun
den Aarbechtsgruppen hu mir eise Memberen d’Geleeénheet ginn,
nieft dem Nationalkomitee an de regionale Gruppen aktiv an der
Organisatioun matzeschaffen. Et waren dat: AG-Agrarpolitik,
AG-Zuucht, AG-Jugendaustausch, AG-Emwelt.

Besonnech duerch d’Aféierung vun de Méllechquoten ware mir
gefuerdert eis Meenung zu deenen aktuelle Problemer ze soen, wéi
zB.:

e Emstrukturéirung vun eise Betriber
* Stannege Wiessel vum Méllechquotenreglement

s Méllechrent, 10 % Quotestrof bei Molkereiwiessel, Zousazquoten
fir jonk Baueren, Praisentwécklung

Eng weider grouss Erausfuerderung war eis Zesummenaarbecht mat
der Stéftung Oeko-Fonds an dem Mouvement Ecologique an dat als
Konsequenz vum europdeschen Emweltjoer 1986, wou en ,,oekologe-
schen Landwirtschaftsberoder® agesat ginn ass. Heibdi hunn
d’ B & JW op e Neits bewissen, datt si mat der Entwécklung vun der
Ziit Schrétt gehalen an esou nei Iddien an d’Landwirtschaft erab-
ruecht hunn.

E stinnegen Informatiounsaustausch mat de Ministdren, de Ver-
waltungen a ganz besonnesch mat der Direktioun an de Professeren
vun der Ackerbauschoul huet dis et erméiglecht, mat all eise
Memberen an de regionale Gruppen an am Nationalkomitee un der
Agrarfront aktiv ze sinn.

Wat huet d’Fonktioun als Président vun de )B & JW Dir
perséinlech bruecht?

D’Gefill zesummen mat de Kollegen eppes kénnen ze bewierken,
eppes kénnen ze erreechen, huet engem d’Sécherheet an d’Vertrauen
ginn, um richtege Wee ze sinn. Entscheedungen ze huelen, responsabel
ze sinn, d’Meenung vun aneren ze héieren an unzehuelen sinn
Erkenntnisser, déi engem am privaten an och am beruffleche Liewen
eng grouss Héllef sinn. Eréicht wann ee bereet ass, eppes vu sech
selwer hier ze ginn, kann een eppes vun aneren zréckkréien.

Kénnen dénger Meenung no d’JB & JW och haut nach den d’Ziler
an dem Geescht vun de Grénnungsmemberen gerecht ginn?

Wa virun 75 Joer jonk Leit sech agesat hunn, fir am Déngscht vun
hiere Beruffskollegen eng Besserstellung vum Baueren- a Wénzer-
stand ze erreechen, esou ass d’Missioun vun de |B & JW och haut déi,
fir dorfir ze suergen, datt déi jonk Leit hir Meenung kénne soen, hir
Iddien kénnen entfalen, hir Intressien zesummen kénnen ausliewen an
esou lues a lues Verantwortung fir eng Famill, fir e Betrib an och an
eiser Gesellschaft iwwerhuelen.




Wat fir ee Message wélls du deene verantwortleche jonke Leit
vun de JB & JW aus dénger Erfahrung eraus mat op de Wee ginn?

An enger Ziit, wou dat Richtegt vun haut muer schonn erém a Fro
gestallt gétt, ass et wichteg, Kollegen a Frénn ze hunn, déi fir een do
sinn an op déi een sech verloosse kann. D’Létzebuerger Jongbaueren
a Jongwénzer bidden Jongen a Meedercher, jonk a manner jonk, dee
néidege Kader, fir a Gemeinschaft a Solidaritéit mat aneren fir méi eng
gerecht a liewenswidert Gesellschaft anzestoen, wou de Ménsch am
Méttelpunkt steet.

Ech wénschen deene Responsablen an der Organisatioun, datt si déi
néideg Unerkennung kréien fir hiert Engagement an datt si mat Freed
no Léisungen fir Problemer sichen, déi iis alldeeglech begleeden an
esou de Garant sinn, fir datt d’Létzebuerger
Jongbaueren a Jongwénzer eng
jonk, dynamesch a kritesch Orga-
nisatioun bleift.




